
atha prasunayudhabhagadhéya -
nyarabdhamandanilasautikani |
madhuprasangatmadhurani yuana -
manusnasitanyabhavandinani |l 8.1 |l

anékartipaih svayamekaripah
kalatmakam rupamakalakalyah |

rtuprabhédairanubhiiya reme
ramasakho ramamanuprayatah |l 8.2 |

hemantapurvah sisirantimasca
saracca sambhitya vasantavrttya |
sanaih sanaih santimupeéyivamsah
tadvaibhavattanmayatamivapuh |l 8.3 |l

prayena paricayudhaparicavaktrah
palasakosakrtimadadanaih |

manasvinimanagajéndrabhedat
sasonitaih paniruhaiscakase |l 8.4 |

jaganti pundreksusarasanéna
prastunabanairapi jetumicchoh |

asucayannatmabhuvah svanadaih
avyahatamasisamanyapustah |l 8.5 |l

varanganavaktrapadambujanam

svabhavikim saurabharagalaksmim |
prapitsamanau prasavaistadarham

dvédha drumau dohadamanvabhiitam |l 8.6 |

ttksnarunagranyaciraprarohat
cakasiré campakakutmalani |

dattani kamotsavamangalartham
dipankuraniva vasantalaksmya ll 8.7 |l

muktapagamagnasamutthitatma
bhity6 bhajanpusparajobhisekam |
cacara mandam malayadrivatah
cétobhuvo drpta ivaupavahyah |l 8.8 |

puspésu samyogaviyogavrttya
kramadbhajantl natimunnatim ca |
vanantare satpadapanktirasit
marfijusvana manmathacapamaurvill 8.9 |l

vasantaklptanmadanasya banat
andolayanniinamanékahésu |

diné diné daksinamatarisva
gatagatabhyam ganayaricakara |l 8.10 |l

aghiirnyamanairabhité nabhasvan
kantaih pradipairiva karnikaraih |

vanasriyo madhavasangamarham
mangalyanirajanamacacara |l 8.11 |

prasunahasadhara pallavanam
kifijalkaromaricajusamabhunkta |
mandanilairahitavépathiinam
kantim vasanto vanavallarinam |l 8.12 |l

viharayogyamatha viksya vanyam

ramapatim ramasakham visantam |
nabhascaraih sakamanokahastam

natham prasunérmibhirabhyasifican |l 8.13 |l

puspakaréna pratipannasobham
brndavanam nanditagépabrndam |

pradarsayan prapita dhénuvatsam
ramanujo ramamidam babhase |l 8.14 |

manobhuvo murtamivavalépam
manyam manaskaramiva tvadiyam |
ciram tvaya sevyamiharya manyé
citram vanam caitrarathabhinandyam |l 8.15 |l

amanusa prapyamaranyametat
praptasya té padarajahprabhavat |
sattvopapanna na bhajanti sattvah
santasayah sasvatikam virédham |l 8.16 |l

acintya bhumnastava sannidhanat
anyonya jattyadasam dadhanah |

simhivasastanyavido bhajante
subhratrtam késaridantipotah |l 8.17 |

tvadarpitasvadutrnadininam
tvadvamsanadamrtapayininam |

manyé gavam vatsaganavrtanam
visvagvanam visramayogyamétat |l 8.18 |l

vasantalaksmya iva vasabhumim
sankalpayoneriva Silpasalam |
ratérivaramavibhutimanyam
vanyamimam védmi tavopakaryam | 8.19 |

vanasthaltyam makarandavarsaih
atoyakarmantikamattaseka |

prastauti paryaptaparagajala
samihitam saficaranotsavam té |l 8.20 |l

nabhahsprsamatra mahiruhanam
nidadami nispatitah salilam |

prayufijjaté svagatamanjasa te
prayah subhalapajusah sakuntah |l 8.21 |l

vatavadhutastaravah svamiurdhna
santana santanika sampadaste |
prajyairami puspaphalaisca nitnam
vitanvaté vandanamarhanam ca ll 8.22 |l

asvadya cutankuramanyapustah
prayah svanaih paficamamudgirantah |

akarayantiva vanam gatam tvam
divyanami darsayitum pradesan |l 8.23 |l

tvatpada vinyasa visesa dhanyam
apadayisyanta ivatmadhatrim |

enam svasakhagrakaraprayuktaih
pracinvaté bhiimiruhah prasunaih |l 8.24 |l

nisamayantyo vanadévatastvam
cakorasammohana carudiptim |

pritim prabhuitam parivahya gitaih
sitasruna sesamivodvamanti |l 8.25 |l

rasalarambhadi bhavairihaitah
phaladravaih picchilaparsvabhagah |
vatsavagahya vanarajimadhyé
purnah sudhaya iva bhanti kulyah |l 8.26 |l

kahlarapadmatpalakantibhiste
kataksa viksépagunam bhajantyah |
aranyabhaganabhitah pravahaih
apyayayantyapa imah prasannah |l 8.27 |l

tvadvaktrapadmapratimasahasraih
samsrjyamanéva sapuskara’sau |

prabhavatah khyapitapuskarasrih
punyodaka puskarini vibhati ll 8.28 |l

saficarajataih sramavarilésaih
alaksya muktagunamandanam tvam |

vyaktam nadt vijayatiyamarat
ambhoruhairasrita vicihastaih Il 8.29 |l

sahanti vatatapavarsavatam
stoyesu tisthanti ravipratiksah |
tapasyatastvanmukhakantilobhat
padmaniman pascimarama manyeé |l 8.30 |

taranginibhih parirabhya muktah

samlapavan bhrngaravairadhiraih |
aprcchaté nunamatah prayatam

mandibhavan kunda samiranastvam |l 8.31 |l

manahprasadam tava darsayantt
praléyasanghatanibhaih payobhih |

suddha naveéndivaranilavasah
chayeéva té saivalini vibhati |l 8.32 |l

saha prayacchanti tava priyabhih
caficiryamana iva cakravakah |
ahiiya datara ivatitheyah
kalocitam kastvamitiva vacam |l 8.33 |l

vidhutavalavyajanah svapaksaih
carusvanapadita catuvadah |

abhinnavarnah pratiyantyami tvam
rajopacarairiva rajahamsah |l 8.34 |l

divapi govardhana nirjharanam
safichadité vyomni tusarajalaih |

thatapascandramaséna dhamna
vikalpyaté bodhitapankajo’pill 8.35 |l

atarkita praptamaveéksya kantya
meéghankaram mécakamambaram té |
ninada nispadita sadjagita
nrtyantyami sanusu nilakanthah |l 8.36 |l

nadibhirarabdhatarangalasyam
nadairyutam nirjharadundubhinam |

gayaddvirepham girina tvadartham
prayéna sangitamiha prayuktam |\l 8.37 |

kalindajakacchabhuvam sakhibhih
pracchayavanyabhiradhityakabhih |

sute girih sucita nandano’sau
svargaukasam svairaviharavaficham |l 8.38 |

abhyagatam viksya bhavantamarat

sala imé saminatagrasakhah |
sudharasasvadutamani bhaktya

svayam prayacchanti phalani dhanyah |l 8.39 |l

patribhavantastava viksananam
padmalayavasavikalpitanam |

caracarah kani kiyanti vaite
tapamsyatapyanta bhavantarésu |l 8.40 |l

vijanatam satpurusa prabhavam
pumsamami punyatamibhavantah |

prayastvadangikaranatprayasyan -
tyaradhyatamadrivanavakasah |l 8.41 |l

samskaraputabhiritiva vagbhih
sammodayannagrajamadidévah |
vijatalilo vijahara hrsyan
vandyah satam vatsagananuyayi |l 8.42 |l

svayamvrtah svairaviharalaksmya
muhurviténé vipiné mukundah |

sthanantara prapti vibhavitani
sthitérabhinnani gatagatani |l 8.43 |l

prabhtuitaya puspaphalaprastitya
vadanyavrttini vanani drstva |
sasmara cintavasavartininam

vrajasthitanam varavarnininam |\l 8.44 |

prayastadahvanavidhau niyoktum
pragrhya vénum pratipannadiityam |

nyavesayat kutmalité salilam
bimbadhareé siicitacittarage |l 8.45 |l

samopapannan kramasah svarandhraih
sapta svaransaptabhirudvamantam |
pracakramé vadayitum vananteé
vamsam priyo vallavavamsajanam |l 8.46 |l

mukundavaktranilavadyamano
venurbabhau véda iva dvitiyah |

ragavadhinam rahasam yadéekam
gitatmanam tasya nidanamasit |l 8.47 |l

tadvamsanadah subhago’nugacchan
agré saransaurabhamagamanam |

ayatnanispanna manah samadhin
abrahmakanatanutéva jantin || 8.48 |

srnvadbhirudvantamadhupravaham
vamsasvanam tasya sudhaikavamsam |
sayuthyatam niinamavapya sarvaih
sattvaih sthitam saminimilitaksaih |l 8.49 |l

madhudravairulbana sammadasriu -
nyalekhyanispandamrgadvijani |

udagrakosotpulakani krsno
vamsininadéna vananyakarsit |l 8.50 |l

asvadya tadvamsaninadamadhvim
aghraya tatsaficarasaurabham ca

bhuktamrtanam bhuvi saurabhéyyah
ksiptetaram ksibadasamavapuh Il 8.51 |l

vamsasvanasvada vasikrtanam
vyaktodayanam vanadévatanam |

sa karburah snigdhatamaih kataksaih
sendrayudho mégha ivababhaseé |l 8.52 |l

adhmapayamasa sa srngamagryam
sannkham tathabhiitamivatmayogat |

jagau ca geyani bahuni yesam
gandharva védo’pi na paradrsva ll 8.53 |l

tristhanayuktasvarabhituisitam tat

tridha sthitam gramavisésayogat |
aranjayatsaptajagantyayatnat

gitam harérahrta kinnaraugham |l 8.54 |l

vilasa vakyairiva venunadaih
divyéna giténa ca daityahantuh |
niveditarthah sudrsah svavasat
ajagmurakarsana mantratiksnaih |l 8.55 |l

anistasabdairvalayairapodhah
kaficyapyavajiiatapadopagatya |

gunavakrstah priyamaptumisuh
kamopadisténa mahapathéna |l 8.56 |l

adisyamanam priyavamsanddaih
tadasthitam prasthisatasu dhanyam
asannasandhyadhikardagabhajah || 8.57 |

madhuvratadhijyasarasanéna
puspatmakam sandadhata prsatkam |

anuplavéena vrajata babhiive
tasamanangeéna tadodyatanam |l 8.58 |l

adesayogairatha tatra gopyo
nivaryamana api durnivarah |

aninyire ragamayairmahaughaih
klesapaham krsnasudhapayodhim |l 8.59 |

tvarasakhinam puratah pracele
tarasvina nihsvasiténa tasam |
sadagati prarthanaya sametam
dirasthitam krsnamivopanétum | 8.60 |

prayéna vegatsudrsam vibhinnah
prakirnamuktaphalapuspajalah |
prastavayan kamaviharanatyam
harah samalaksyata stitradharah |l 8.61 |l

avasthitam kvapi kadambamdiilé

valgusmitam vadita marfijuvéenum |
sacikrtaksam dadrsustarunyah

svadyam satam svastikacarujangham |l 8.62 |l

tadangasobhamavalokya divyam
vismeérabhavam vrajatéva dirat |

amohayadyauvatamadidhurtah
santosadigdhéna samiksanéna |l 8.63 |l

drutagativyakula bhusanastah

kificit samucchvasitanivibandhah |
paryakulaksyah parivarya tasthuh

krsnam krpadhinadrsam krsangyah |l 8.64 |l

sa vallabhah samsadi vallavinam
barhasraja darsitadanarajih |

udagrasrngadhvanirababhase
drpté vasanamiva varanéndrah |l 8.65 |l

avrddhisankocamivéendumanyam
akarmukam kamamivattavénum |

tamadbhutanamiva rasimekam
gopyastadatmana ivanvabhiivan |l 8.66 |l

suranganabhih samayé dhrtayam
sveénaiva gopakrti bhiimikayam |

akarmavasyasya vibhostadasit
arcaphalasparsanamatra lila \l 8.67 |

na khalvamusya pramadamadandhyam
na kutsanam tattadabhistadatuh |

na dharmasamsthapanabadhagandhah
suddhanucintya hi subhasya lila |l 8.68 |l

anagamapratyaya sambhavanam
gurutyajam gopakumarikanam |

ananyasangat sa dayalurastt
asangaghantapathasarthavahi |l 8.69 |l

puspavacayapravanéna gopyah
prasadhitasténa sa ca priyabhih |

abhinnabahyantaramaikarasyat
amodamanyonyasagandhamapuh |l 8.70 |l

svalalanadapatitam sa tasam
saubhagyadurmanamadam vinésyan |

puspavacayavyapadeésalaulyat
asiddaviyanabahihsthito’pi |l 8.71 |l

aviprakarsé’pi tiraskaranya

klptavrtim krsnamaniksamanah |
bhimairaduyanta bhrsam tarunyah

ksanaih svanisvasasamiradirghaih |l 8.72 |l

puspavakirnésu vanadrumanam
miiléesu mohalasacetasastah |
krtasikah krsnaviyogakhedat
kamastraparyankagata ivasan |l 8.73 |l

viltnacitta visamastratapat
vilapayantyé vasudham vilapaih |
adrsyarupasya hareragayan
gunamscaritrani ca gopakanyah |l 8.74 |

mukunda vislésavimohitanam
samsrityamanani muhurvanante |

samapradanyatmavidamabhiivan
trayyantagandhini vacamsi tasam |l 8.75 |

sa mayayatmanamasau parésam
pracchadya sandarsayati prasadat |
ittimamartham prathayanpriyanam
drstim subham datumiyeésa tasam |l 8.76 |l

tasamatha smeramukhambujéna
syameéna pitambara citriténa |

avirbabhiivé sahasa purastat
madhudvisa manmathamanmathéna ll 8.77 |l

tameéekacittah pratisannivrttam
yatena nrtyantamivadbhutenal |
gopyah punarjatamivatmanaiva
praiksanta sammodapayodhimagndh |l 8.78 |l

navéndurekha krsapandurangth
tapasrusandarsita vahnitoyah |

dadarsa gopiravataragopah
svasaistrilokimiva sosayantih |l 8.79 |

avidhyataikah pranayaparadhit
yogairalaksyo yugapatprayuktaih |

avarjita bhrudhanusamamaoghaih
enidrsamiksana citrapunkhaih \l 8.80 |l

prasada jivatubhirangananam
pratyékamanyabhiralaksaniyaih |
vilasacatuktivilokanadyaih
anandayan santvanamacacara |l 8.81 |l

tasam tadangavyatisangalobhat
sairandhrika vrttimupeéyusinam |

virakta nidhyeéyapadah sa ragt
ragadhikam prastuta rasalilam || 8.82 |l

tadagrahasta grahanarthininam
sa savyaté daksinatasca tisthan |

babhara vidyudvyavadhanabhajam
vatyajusam varimucamabhikhyam |l 8.83 |l

dvayordvayorekataya sa tasam
madhyeé sthito mandalarasanrtte |
karadvayasparsaraséna kantah
pratyekamanandya bhrsam nananda |l 8.84 |l

aparamavartayata rasabdhim
ramanujé rasajavéna divyan |
padasritanam bhramasantihétuh
priyasahasram bhramayaricakara |l 8.85 |l

svamayaya ghurnayatéo mahatya
visvani bhiitani vibhorajasram |
ramajanam rasavasam vidhaya
svasya svayam prapa nidarsanatvam |l 8.86 |l

svapadapamsusnapitakrtinam
svidyanmukhinam vrajasundarinam |
lambalakanam lalitasmitanam
labhatsvayam labdha manorathé’bhiit |l 8.87 |l

sanrttagiténa viharayuna
gopijanairantariténa baddham |

tadadbhutaprasthiti rasacakram
javadalaksyantaramababhaseé |l 8.88 |l

jaguh saharsam divi dévakanyah
divyastada dundubhayah pranéduh |

papata kalpadruma puspavrstih
sadarcité samsritarasalile || 8.89 |l

grhitahastadvitayah salilam
mithyabhujangena mrgidrsastah |
paribhramantyo viparitavrttya
prakrantarasam bhuvamabhyajanan |l 8.90 |l

mandojiiamallthasiténa tasam
ramyena krsnoé rajanimukheéna |

anyadrsim pritimananyayogat
apadayisyanvirarama rasat |l 8.91 |l

udbhinnagharmambukanam viharat
tasam karasparsaraséna cainam |

latagrhé nandana garbhasobhi -
nyasinamanvasata gopakanyah |l 8.92 |l

svalambhitaiscitrapalasapuspaih
samvijyamané vitapaih priyabhih |

nidarsayamasa vanantaraleé
niladrimudbhranta mayurabrndam |l 8.93 |

vicitraltlahitavepathuinam
tasamanasadita visramanam |

tapopasantyai tapanatmajayam
ahladanimadbhiriyéesa lilam |l 8.94 |l

mukheéna tasya dvijarajabhasa
tarabhiramena tamopahéna |

premodadhim vardhayata priyanam
saficiksipé tatra sarojakantih |l 8.95 |

sandhyaghanabhah sa tada priyanam
madhyé babhau varijarenutamraih |

srngaradigdhairiva drstipataih
srngodakairapluta citradehah |l 8.96 |l

sa padmininam salilasthitanam
cakara sammilanamasu tasam |
tusarajalaistuhinamsusaumyah
kamopanéta karayantramuktaih |l 8.97 |l

patirapankaih pratipannagangam
sonanvitam kunkumasangamenal|

kasturikabhih pracitatmavarnam
krsnapriyah krsnanadim viténuh |l 8.98 |l

akalajatapratimendujalan
akirnamithyasapharamstarangan |

vaktraksivaksoruhabimbayogat
akalpayan kalpita cakravakan |l 8.99 |

savibhrama carupayodharabha
tabhih samam suryasuta prapéde |
alabdhapturvam tadananyalabhyam
krsnopabhogéna krtarthabhavam |l 8.100 |l

nitambavaksojanirudhavrddhih
madhyé krsa samsritanimnanabhih |

vilolapadmagratarangahasta
tasamabhiidanya taméva sa’pill 8.101 |

asuyayéva pramadajananam
laksafijanadini vilopayanti |

nisargasobhatisayaprakasat
krtopakaréva nadi babhiiva |l 8.102 |l

cirapravrddham dayité’nuragam
citté duraseédhamivodvamanti |
prayena tatkanti madhiipabhogat
drstistada ragamuvaha tasam |l 8.103 |

ananga ragojjvala cittadeha

visvadhikam vivyadhurayataksyah |
kahlarasobharacitaih kataksaih

kamasya banairiva tapadiptaih || 8.104 |

vigahanadgopanitambininam
samvardhamané sahasa’mbupiire |
tadvaktrasobhavijitaih sarojaih
antarhitam niinamavaptalajjaih || 8.105 |l

krsnambudah kalpitahastayantrah
cakara gopinayanotpalésu |
dharambusékadupasambhavantya
ragasriya raktasilindhrasobham |l 8.106 |l

muhuhprayuktam mukhapundartke
kadarthayantya karayantradharam |

kante kayaciddadhiré karabhyam
gatagatanyutpalakanananam |l 8.107 |l

prayapite gopikaya kayacit

krsnananam kicakayantratoyeé |
nimilanonmilanatastadtyat

naktandivam tatksanadrsyamasit || 8.108 |l

tamardrabhavannibidantartyam
lambalakam rasimivadbhutanam |

pascadupeéeta parirabhya tasthau
kacitpriya kamavadhirivanya |\l 8.109 |l

abhanguraprémabaléna tasyah
baddham priyam bahulatadvayénal |
samiksya kamarpitapasamanyah
samplavayamasurapétasankah |l 8.110 |l

yadanghriyogajjagatam trayanam
mandakini manyatama babhiiva |
tayapi sambhavyatama tadasit
krsnéna sa téna krtavagaha |l 8.111 |

athopacaranupapadayanti
divyéna dehéna dinésakanya |
anarca padarpita ratnapuspa
gopisakham gopakumaramadyam |l 8.112 |l

saridbhiranyabhirapi prabhavat
prayéna gopitanumasritabhih |

tosadudanvatsutayopa bhogyah
toyopacaréna vibhuh siséve |l 8.113 |l

tamuttarantam saritah pravahat
uttarakam pankamayatpayodhéh |

marutprayukta vasanangaragaih
akalpayannapsarasastadarhaih |l 8.114 |l

vrajanganasca tridasanganabhih
prasadhyamana bahumanapiirvam |
ramasahaya pranayanuriapam
sammananam sadhujanésvavindan |l 8.115 |l

vihrtya tasmin vrajasammukhiné

cakram gavam sailavanannivrttam |
upadravatkascidaristanama

kailasaparyaya tanuh kakudman |l 8.116 |l

khuragravajrena vidarayanksmam
visananirbhinnavimanamiilah |

durvaravégo dadrseé sa duran
mrtyorupakrantamaho mahoksah |l 8.117 |l

srngavarugnaih sakataih prakirnam
vrsantarairasu vimuktamargam |

vrajam tada viplutagopavargam
tyaktva sa krsnabhimukham jagama |l 8.118 |l

tamapatantam pratisafijihano
nirhradavitrasitadinadhénum |

yadavabhyudayah astamah sargah

visanayugma grahanéna saurih
cakreé vinispidita pinakantham |l 8.119 |

apahatya durjayamaristadanavam
jagatamaristamiva jatavigraham |

vrajasadbhiradbhuta viharatositaih
surasattamairapi samam sa tustuvé |l 8.120 |

anyairapyasuramalimlucairanékaih
atankansthiracarasttibhih prasttan |
gopanam pratividadheé gavam ca kale
raména stutacarité rathangapanih |l 8.121 |

Il iti srikavitarkikasimhasya sarvatantrasvatantrasya
srimadvenkatanathasya védantacaryasya Krtisu
yadavabhyudayé mahakavyé astamah sargah |l

kavitarkikasimhaya kalyanagunasaliné |
srimaté venkatésaya védantaguravé namah |l

